
Қазақстан Республикасы Денсаулық сақтау министрлігі Медициналық және фармацевтикалық бақылау комитетінің «Дәрілік заттар мен медициналық бұйымдарды сараптаудың Ұлттық орталығы» ШЖҚ РМК
19.05.2023 жылғы №  36-12-586/И хатқа

ҚР Сыртқы істер министрлігінің Консулдық қызмет департаменті Сіздің өтінішіңізді қарастырып, өз құзыреті шегінде келесіні хабарлайды.

Халықаралық тәжірибеге сәйкес бір мемлекетте берілген құжаттарды басқа мемлекетте пайдалану үшін оларды консулдық заңдастырудан өткізу қажет. Бұл қағида Қазақстан заңнамасында да орын тапқан.  

Қазақстан Республикасы Президентінің 2016 жылғы 25 сәуірдегі № 240 Жарлығымен бекітілген Қазақстан Республикасының Консулдық жарғысының 60-тармағының екінші бөлігіне сәйкес, егер Қазақстан Республикасының заңнамасында немесе Қазақстан Республикасы ратификациялаған халықаралық шартта өзгеше көзделмесе, Қазақстан Республикасының мемлекеттік органдары шет мемлекеттер билігінің қатысуымен жасалған немесе осы биліктен шығатын құжаттар мен актілерді заңдастырылған жағдайда ғана қарауына қабылдайды.

Құжаттарды заңдастыру құжаттарды басқа мемлекетте пайдалану мақсатында лауазымды адамның қойған қолы мен құжаттардағы мөрдің төлнұсқалығын белгілеу және куәландыру болып табылады. Аталған тәртіп Қазақстан Республикасы Сыртқы істер министрінің міндетін атқарушының 06.12.2017 ж. №11-1-2/576 бұйрығымен бекітілген Құжаттарды заңдастыру қағидаларымен реттеледі.  

Өз кезегінде Қытай Халық Республикасы Гаагада 1961 жылғы 5 қазанда жасалған Шетелдік ресми құжаттарды заңдастыру талаптарын жоятын конвенцияның қатысушысы болып табылмайды.

Осыған байланысты, Қазақстан аумағында сенімхатты пайдалану мақсатында ҚХР ұйымдары мен мекемелері берген құжаттарды  консулдық заңдастыру рәсімінен өткізу қажет. 
Ол үшін өтініш беруші құжатты ҚР мемлекеттік немесе ресми тіліне аударып, оны ҚХР-дағы жергілікті нотариуста куәландыруы қажет. Кейін аударылған және нотариалды куәландырылған құжатты ҚХР Сыртқы істер министрлігінің Консулдық департаментіне тапсыру қажет. Өз кезегінде олар құжаттарды дипломатиялық нота арқылы Еліміздің ҚХР-дағы Елшілігіне одан әрі заңдастыру үшін жібереді.

